120-daga reglan

120-daga reglan er nevnd í § 5, stk. 2 í Løgtingslóg um starvsmenn (Funktionerlógin). Møguligt er sambært hesi grein at siga starvsfólk úr starvi við 1 mánað freist til tann 1. í mánaðinum, tá starvsfólk hevur fingið løn undir sjúku í 120 dagar tilsamans innan eitt 12 mánaðar tíðarskeið
Treytir fyri at nýta 120-daga regluna eru:

- Starvsfólkið er fevnt av starvsmannalógini ella at áseting um, at starvsmannalógin er galdandi er í “avvarðandi” sáttmála.
Sum dømi kann nevnast, at tað ofta stendur í sáttmálum: “Uppsøgn ml. partarnar er uppsagnarfreistin sambært Starvsmannalógini” ella “Uppsøgn – samsvarandi reglum í løgtingslóg um starvsmenn”
 - Ein greið skrivlig avtala um, at 120-daga reglan er galdandi, skal verða gjørd millum arbeiðsgevara og starvsfólk. Hetta kann m.a. gerast við at seta avtaluna um 120-daga regluna inn í setanarskrivið. 
Nær verður 120-daga reglan nýtt:

· Um starvsfólkið hevur fingið løn undir sjúku í minst 120 dagar tilsamans í einum 12 mánaðum tíðarskeiði. Tað er ikki krav, at teir 120 dagarnir eru samanhangandi. 

· Tá starvsfólkið hevur fingið løn í 120 dagar undir sjúku, skal arbeiðsgevarin beinanvegin siga starvsfólkið upp. Ein vika aftaná verður góðtikið, men tá talan verður um tvær vikur ella meira, so verða tær vanligu uppsagnarfreistirnar aftur galdandi.
· Uppsøgnin má verða fráboðað, meðan starvsfólkið er sjúkrameldað.
· 120-dagareglan kann eisini nýtast, tá talan er um, at viðkomandi frammanundan er sagdur úr starvi við vanligari freist, men at tann uppsagnarfreistin ikki er farin.
Sjúkradagar 
Sjúkradagar, sum verða roknaðir við í uppgerðini av 120-døgunum eru:

· allir kalendaradagar í sjúkrameldingini, eisini leygardagar, sunnudagar og aðrir halgidagar um viðkomandi er fastløntur.

Sjúkradagar, sum ikki verða roknaðir við í uppgerðini av 120-døgunum eru sjúkradagar, har orsøkin til sjúkuna er, at viðkomandi er við barn.

